FIL-QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT NATASHA GALEA SCIBERRAS B.A., LL.D.
Kawza Nru: 45/2016
II-Pulizija
(Spettur Herman Mula)

VS

Christopher Galdes
(1D 182164(M))

IHHlum: 27 ta’ Ottubru 2021
I1-Qorti,

Wara li rat I-imputazzjoni migjuba fil-konfront tal-imputat Christopher Galdes
ta’ 51 sena, iben missier mhux maghrufu Dolores nee” Galdes, imwieled il-Pieta’,
nhar il-5 ta’ April 1964, residenti gewwa Nru. 91, Flat 1, Triq is-Sur, Isla u
detentur tal-karta tal-identita” bin-numru 182164(M);

Akkuzat talli f"dawn il-Gzejjer, fit-28 ta> Gunju 2015 u fil-granet ta’ qabel din id-
data:

1) Kellu fil-pussess tieghu I-pjanta cannabis kollha jew bi¢¢a minnha bi ksur
tal-Artikolu 8(d) tal-Kap. 101 tal-Ligijiet ta’ Malta, liema droga nstabet
f’tali ¢irkustanzi li juru li ma Kinitx ghall-uzu esklussiv tieghu.

Semghet ix-xhieda, rat I-atti kollha tal-kaz u d-dokumenti esebiti, inkluz I-Ordni
tal-Avukat Generali bis-sahha tas-sub-artikolu (2) tal-Artikolu 22 tal-Ordinanza



dwar il-Medicini Perikoluzi (Kap. 101 tal-Ligijiet ta’ Malta), sabiex din il-kawza
tinstema’ minn din il-Qorti bhala Qorti ta’ Gudikatura Kriminali;

Rat illi 1-Prosekuzzjoni rrimettiet ruhha ghall-provi prodotti u semghet it-
trattazzjoni finali tad-difiza.

Ikkunsidrat:

Jirrizulta mill-atti proc¢esswali illi |-fatti fil-qosor li taw lok ghal dan il-kaz u li
m’hemm l-ebda kontestazzjoni dwarhom kienu s-segwenti:

Nhar it-28 ta’ Gunju 2015, Pulizija mill-Iskwadra ta’ kontra d-Droga ossia PS
1086 Johann Micallef, PC 1348 Joseph Campbell u PS 579 Antoine Micallef
esegwew mandat ta’ tfittxija u arrest gewwa Return Back Bar, numru 16, Triq il-
Vittorja, Isla, li dak iz-zmien, skont 1-Uffi¢jal Prosekutur, I-Ispettur Herman
Mula, kien gestit mill-imputat odjern. Wagqt tfittxija li saret f’dan il-fond, fil-
kéina, instab basket ta’ laptop, li fih kien hemm bi¢ca sustanza suspettata raza
tal-cannabis. Sussegwentement, saret tfittxija fir-residenza tal-istess imputat, 91,
Flat 1, Triq is-Sur, I-Isla fejn saret tfittxija minn PS 1086 Johann Micallef u PC
1348 Joseph Campbell, u fil-kexxun fil-kamra tas-sodda, instab mizien
elettroniku u tliet bi¢¢iet ta’ sustanza suspettata raza tal-cannabis, kif ukoll pouch
ta’ nucéali, li kien fih bi¢¢a ohra sustanza suspettata raza tal-cannabis.! L-imputat
gie arrestat u rrilaxxja stqarrija dakinhar stess, wara li nghata s-solita twissija
skont il-ligi, kif ukoll id-dritt li jottjeni parir legali, liema dritt huwa ghazel li ma
jezercitahx.? L-imputat ghazel 1i ma jwiegeb ghall-ebda domanda waqt I-
interrogatorju tieghu, kif kellu kull dritt li jaghmel.

Fix-xhieda tieghu f’dawn il-proc¢eduri, 1-Ispettur Herman Mula jghid illi minn
investigazzjoni ulterjuri, irrizulta illi s-sustanza misjuba fil-hanut Return Back
Bar kienet ta’ terza persuna, li sussegwentement gie akkuzat fi proceduri separati
dwar il-pussess ta’ din is-sustanza. Ghalhekk, kompla jispjega I-istess Spettur,
il-proceduri odjerni huma relatati biss mas-sejba tas-sustanza gewwa I-fond
residenzjali tal-istess imputat.®

Jirrizulta mir-relazzjoni tax-Xjenzat il-Professur Emmanuel Sinagra, mahtur
minn din il-Qorti sabiex janalizza s-sustanza u |-mizien esebiti mill-Uffi¢jal

! Ara x-xhieda ta’ PS 1086 Johann Micallef, a fol. 24 sa 26 tal-process; ix-xhieda ta’ PC 1348 Joseph Campbell,
a fol. 27 sa 29 tal-process; u x-xhieda ta’ PS 579 Antoine Micallef, a fol. 30 sa 32 tal-process. Fix-xhieda tieghu,
PS 1086 Johann Micallef jghid illi 1-kaz in kwistjoni sehh fis-26 ta’ Gunju 2015. Madankollu, il-bgija tax-xhieda
huma Ikoll konkordi fis-sens illi I-kaz sehh fit-28 ta’ Gunju 2015 u in oltre id-dikjarazzjoni tal-imputat tar-rifjut
tal-jedd ghall-parir legali wkoll tirreferi ghat-28 ta’ Gunju 2015, fil-waqt illi tindika illi kien proprju dakinhar illi
I-imputat gie arrestat in konnessjoni ma’ investigazzjoni dwar drogi.

2 Ara l-istgarrija tal-imputat esebita a fol. 4 u 5 tal-process, kif ukoll id-dikjarazzjoni tal-imputat tar-rifjut tal-jedd
ghall-parir legali, esebita a fol. 35 tal-process.

3 Ara x-xhieda tal-Ispettur Herman Mula a fol. 8 sa 11 tal-process u a fol. 39 u 40 tal-process.



Prosekutur bhala Dok. HM, fis-seduta tat-2 ta’ Lulju 2018%, illi ghall-fini tal-
analizi tieghu, huwa nghata envelope ta’ lewn kannella mmarkat S/B/283/2018,
li kien fih evidence bag issigillata bin-numru S001165699. F’din I-evidence bag
kien hemm mizien digitali iswed, kaxxetta ta’ lewn iswed ‘JAI KUDQ?’, i fiha
kien hemm bic¢ca karta u foil li kellha sustanza kannella b’piz ta’ 1.81 grammi, u
foil 1i kellha tliet bic¢iet ta’ sustanza kannella, li kellhom piz ta’ 2.73 grammi,
2.98 grammi u 3.02 grammi.

I1i I-istess espert ikkonkluda s-segwenti dwar id-dokument minnu analizzat:

“INli fuq estratti mehuda mis-sustanza ta’ lewn kannella ... instabet
is-sustanza Tetrahydrocannabinol. Il-piz total tas-sustanza
kannella kien ta’ 7.52 grammi u l-purita’ kienet ta’ ¢irka 7%. Din
Is-sustanza tigi mill-pjanta tal-Kannabis u hija kkontrollata bil-ligi
taht it-Tagsima |11 Sezzjoni 8 tal-Kap. 101 tal-Ligijiet ta’> Malta.”

Fix-xhieda tieghu, l-istess espert jghid ukoll illi fuq il-mizien, huwa ma setax jara
trac¢i tas-sustanza, u kkonferma in oltre illi s-sustanza in kwistjoni kienet raza
tal-cannabis.®

Ikkunsidrat ukoll:

i jirrizulta sodisfacentement ippruvat illi fil-jum in kwistjoni, waqt tfittxija li
saret gewwa r-residenza tal-imputat, instabu mizien elettroniku u erba’ bic¢iet ta’
sustanzi kannella li, skont ir-relazzjoni u x-xhieda tal-espert ix-Xjenzat Professur
Emmanuel Sinagra, jirrizulta li kienu raza tal-cannabis, b’piz ta’ 7.52 grammi u
b’purita’ ta’ ¢irka 7%.

L-imputazzjoni odjerna madankollu tirreferi ghar-reat ta’ pussess tal-pjanta
cannabis kollha jew bi¢ca minnha ossia ghar-reat ikkontemplat fl-Artikolu 8(d)
tal-Kap. 101 tal-Ligijiet ta’ Malta, fil-waqt illi r-reat ta’ pussess tar-raza tal-
cannabis huwa trattat mil-ligi taht 1-Artikolu 8(a) tal-istess Kap. 101 tal-Ligijiet
ta’ Malta.

La darba I-ligi stess tiddistingwi bejn ir-raza u l-pjanta tal-cannabis billi
titrattahom f°zewg artikoli separati u distinti minn xulxin, u la darba wkoll |-
imputat jinsab akkuzat bir-reat ta’ pussess aggravat tal-pjanta tal-cannabis, meta
fil-fatt jirrizulta car illi fil-pussess tieghu nstabet ir-raza u mhux il-pjanta tal-
cannabis, il-Qorti tqis illi ma tistax issib htija fl-imputat dwar I-imputazzjoni kif
dedotta fil-konfront tieghu.

4 Ara a fol. 7 tal-process.
5 Ara din ir-relazzjoni a fol. 16 et seq tal-process.
& Ara x-xhieda tal-espert a fol. 13 sa 15 tal-process.



Konkluzjoni

Ghal dawn il-motivi, il-Qorti ged issib lill-imputat Christopher Galdes mhux
hati tal-imputazzjoni kif dedotta kontra tieghu u geghda tilliberah minnha.

Tordna d-distruzzjoni tad-droga u l-oggetti esebiti bhala Dok. HM, hekk kif din
Is-sentenza tghaddi in gudikat u dan taht il-harsien tar-Registratur li ghandu
jirredigi process verbal li jiddokumenta I-proc¢edura tad-distruzzjoni, liema
dokument ghandu jigi nserit fl-atti ta’ din il-kawza mhux aktar tard minn hmistax-
il jum minn tali distruzzjoni.

Natasha Galea Sciberras
Magistrat



